
Қазақстан Республикасының 
Ұлттық Банкі Төрағасының 
2016 жылғы 31 наурыздағы № 125 
бұйрығымен бекітілген
Қазақстан Республикасының Ұлттық Банкі 

қызметшісінің бос лауазымын атқаруға 

үміткерлер қабылдайтын шектеулер
Мен, _____________________________________________________________________
                          (Тегі, Аты, әкесінің аты, лауазымы, департаменті (басқармасы) ________________________________________________________________________________________________________________________________________________________________
________________________________________________________________________________

менің Қазақстан Республикасы Ұлттық Банкінің қызметшісі деген мәртебемді және соған негiзделген беделдi жеке, топтық және өзге де қызметтiк емес мүдделерге пайдалануға әкеп соғуы мүмкiн iс-әрекеттерге жол бермеу мақсатында «Қазақстан Республикасының Ұлттық Банкі туралы» 1995 жылғы 30 наурыздағы және «Сыбайлас жемқорлыққа қарсы күрес туралы» 2015 жылғы 18 қарашадағы Қазақстан Республикасының Заңдарында белгіленген шектеулердi қабылдаймын және мұндай iс-әрекеттердiң құқықтық салдары туралы хабардармын;
өзіме қатысты Қазақстан Республикасының сыбайлас жемқорлыққа қарсы заңнамасының сақталу нысанасына арнайы тексерудiң қолданылу мүмкiндiгi туралы өзіме мiндеттемелер қабылдаймын;
белгiленген тәртiппен әрекетке қабілетсiз немесе әрекетке қабiлетi шектеулi деп танылмағандығымды, сот белгiлi бiр мерзiм iшiнде мемлекеттiк лауазымдар атқару құқығынан айырмағанын, лауазымдық өкiлеттiктердi орындауға кедергi келтiретiн науқасымның жоқ екенін, сыбайлас жемқорлық құқық бұзушылығы үшiн тәртiптiк жауапкершiлiкке тартылмағанымды және қызметке кiргенге дейiн үш жыл iшiнде сот тәртiбiмен әкiмшiлiк жаза қолданылмағанын, сыбайлас жемқорлық қылмыс жасамағанымды, сыбайлас жемқорлық құқық бұзушылық жасағаным үшін жұмыстан босатылмағанымды, қызметке кiру уақытына өтелмеген немесе заңда белгiленген тәртiппен алынбаған соттылығымның жоқ екенін, ұйымдасқан топтың және қылмыстық қоғамдастықтың (қылмыстық ұйымның), трансұлттық ұйымдасқан топтың, трансұлттық қылмыстық қоғамдастықтың (трансұлттық қылмыстық ұйымның) немесе тұрақты қарулы топтың (банданың) құрамында қылмыс жасамағанымды, Қазақстан Республикасының сыбайлас жемқорлыққа қарсы заңнамасын сақтау нысанасына арнайы тексеруден өткенімді ресми түрде хабарлаймын.
Қазақстан Республикасы Ұлттық Банкінің қызметшісі ретінде:
1) педагогтiк, ғылыми және өзге де шығармашылық қызметтi қоспағанда, кәсіпкерлік және басқа да ақылы қызметпен айналысуға;

2) егер шаруашылық жүргізу субъектісін басқаруға тiкелей қатысу менің қызметтiк мiндетiме кiрмейтiн болса, ұйымдық-құқықтық нысанына қарамастан, шаруашылық жүргізу субъектісін басқаруға дербес қатысуға;
3) мүліктік және  өзге  де  игiлiктер алу мақсатымен қызметтiк өкiлеттiгiмді заңсыз пайдалану арқылы заңды немесе жеке адамдардың материалдық мүдделерiн қанағаттандыруға жәрдемдесуге;

4) егер Қазақстан Республикасының заңнамасында өзгеше көзделмесе, өкiлеттiктерімді және соған байланысты мүмкiндiктерiмді пайдалана отырып не мүлiктiк пайда алу үшiн өз өкiлеттiктерiмді өзгеше пайдалану арқылы жеке өзiм немесе делдалдар арқылы заңда көзделмеген мүлiктiк игiлiктер мен артықшылықтар, мен тиісті функцияларымды орындамайтын ұйымдардан ақша, қызмет түріндегі және өзге нысандағы кез келген сыйақыны алуға;

5) «Сыбайлас жемқорлыққа қарсы күрес туралы» Қазақстан Республикасының Заңында, сондай-ақ өзге заңдарда көзделген, заңдарда белгiленген  әкiмшiлiк және қылмыстық жауапкершiлiкке (сыбайлас жемқорлықпен құқық бұзушылықтар) әкеп соқтыратын сыбайлас жемқорлықпен байланысты немесе сыбайлас жемқорлық үшiн жағдай туғызатын әрекеттер жасауға;

6) Қазақстан Республикасының заңнамасында көзделген жағдайларды қоспағанда,өзімнің жақын туыстарым (ата-аналар, ерлі-зайыптар, аға-iнiлерi мен апа-сiңлiлерi, балалары, бала асырап алушылар, асырап алынған балалар, ата-анасы бiр және ата-анасы бөлек аға-iнiлерi мен апа-сiңлiлерi, аталары, әжелерi, немерелерi) немесе жекжаттарым (ерлі-зайыптардың  аға-iнiлерi мен апа-сiңлiлерi, ата-аналары және балалары) атқаратын қызметтерге тiкелей бағынысты лауазымдарды атқаруға;

7) аталған адамдардың не олардың жақын туыстары мен жекжаттарының материалдық мүдделерiн қанағаттандыруға байланысты мәселелердi шешу кезiнде өзімнің қызметтiк өкiлеттiктерімді пайдалануға;

8) Қазақстан Республикасының Ұлттық Банкінде қызметке тұратын және қызметін жоғарылататын кезде заңда көзделмеген артықшылықтар беруге (тамыр-таныстық, отбасылық жақындық);

9) шешiмдер әзiрлеу мен қабылдау кезiнде заңды және жеке тұлғаларға заңсыз артықшылық көрсетуге;

10) кiмге болса да табыс алуға байланысты кәсiпкерлiк және өзге де қызметтi жүзеге асыруда Қазақстан  Республикасының заңнамаларында көзделмеген кез келген жәрдем көрсетуге;

11) мемлекеттiк мiндеттерiн атқару кезiнде алынған ақпаратты, егер ол ресми жариялауға жатпайтын болса, жеке немесе топтық мүдделерге пайдалануға; 

12) берiлуi Қазақстан Республикасының заңнамасында көзделген ақпаратты жеке және заңды тұлғаларға беруден негiзсiз бас тартуға, оны кешiктiруге, бұрыс немесе толық емес ақпарат беруге;

13) жеке немесе заңды тұлғалардың табыс етуi Қазақстан Республикасының заңнамасында көзделмеген ақпаратты бұл тұлғалардан талап етуге;

14) мемлекеттiк қаржы және материалдық ресурстарды жекелеген кандидаттардың және қоғамдық бірлестіктердің сайлау қорларына беруге;

15) жеке және заңды тұлғалардың өтiнiштерiн қараудың және өз құзыретiне кiретiн өзге де мәселелердi шешудiң заңда белгiленген тәртiбiн бұзуға;

16)  жоғары тұрған ресми адамдардың лауазымдық өкілеттіктерін пайдалана отырып мүліктік пайда, игіліктер не артықшылықтар алу үшін аталған адамдарға сыйлықтар тартуға және қызметтен тыс қызмет көрсетуге;  
17)  өзiнiң өкілеттіктерін немесе оған теңестiрiлген қызметтік мiндеттерiн атқаруына байланысты сыйлықтар алуға; 

18)  кредиттерді, несиелерді алуда, бағалы қағаздарды, жылжымайтын мүлікті және өзге де мүлікті сатып алуда Қазақстан Республикасының заңнамасында көзделмеген басымдықтарды пайдалануға; 
19) жеке немесе заңды тұлғаларға олардың құқықтары мен заңды мүдделерiн iске асыруда көрiнеу кедергi жасауға;

20) кәсiпкерлiк қызметтi мемлекеттік реттеу, сондай-ақ оған бақылау жасау және қадағалау өкiлеттiктерін осындай қызметтi, сондай-ақ оған бақылау мен қадағалауды жүзеге асыратын жеке немесе заңды тұлғаларға беруге;

21)  қызметi немесе жұмысы жөнiнен жоғары немесе төмен тұрған не өздерiмен өзге де түрде тәуелдi лауазымды адамдармен ақша немесе өзге де мүлiк салынатын сипаттағы құмар ойындар ойнауға қатысуға;

22)  өзінің мемлекеттік немесе оларға теңестірілген функцияларын (бақылау және қадағалау функцияларын) орындауды үшінші тұлғаларға беруге;

23) инвестициялық қорлардың пайларын, облигацияларды, коммерциялық ұйымдардың акцияларын сатып алуға;

24)  Қазақстан Республикасының заңдарында көзделген жағдайларды қоспағанда, автоматтандырылған ақпараттық шағын жүйелермен жұмыс істеген кезде (оларға қолжетімділік болғанда) алынған ақпаратты қоса алғанда, өзінің лауазымдық өкілеттіктерін атқару кезінде алынған кез келген жеткізгіш түрінде, қабылдау үшін кез келген қолжетімді нысандағы қызметтік, коммерциялық, банктік құпияны, сақтандыру, зейнетақы жинақтары құпиясын және өзге де ақпаратты үшінші тұлғаларға жария етуге;

25)  үшiншi тұлғалардың істерi бойынша Қазақстан Республикасының Ұлттық Банкінде өкiл болуға;

26)  материалдық-техникалық, қаржылық және ақпараттық қамтамасыз ету құралдарын, басқа да мемлекеттік мүлiк пен қызметтiк ақпаратты қызметтiк емес мақсатта пайдалануға;

27)  ереуiлдердi қоса алғанда, Қазақстан Республикасы Ұлттық Банкінің қалыпты жұмыс iстеуiне және қызметтiк мiндеттердi орындауға кедергi келтiретiн әрекеттерге қатысуға;

28)  өз атынан емес бөгде адамдар атынан, жасырын және бүркеншiк атпен азаматтық-құқықтық мәмiлелер жасауға;

29) басқа мемлекеттік органдардың, ұйымдардың қызметiне заңсыз араласуға,

30) егер мүдделер қақтығысы болса, лауазымдық міндеттерді жүзеге асыруға құқылы емес екенімді сезінемін.

Қазақстан Республикасы Ұлттық Банкiнің жұмыс ерекшелігін ескере отырып:
1) өзiме берiлген құқықтар шегiнде және лауазымдық мiндеттерiме сәйкес өкiлеттiктердi жүзеге асыруға; 
2) басшылықтың бұйрықтары мен өкiмдерiн, олардың шешiмдерi мен нұсқауларын орындауға;   
3) лауазымдық өкілеттіктерді тиімді орындау үшін өзімнің кәсіби деңгейімді және біліктілігімді арттыруға;

4) жеке және заңды тұлғалар құқықтарының, бостандықтары мен заңды мүдделерiнiң сақталуын және қорғалуын қамтамасыз етуге, Қазақстан Республикасының заңнамасында белгiленген тәртiппен және мерзiмде жеке және заңды тұлғалардың өтiнiштерiн қарауға, олар бойынша қажеттi және жеткілікті шаралар қолдануға; 

5) Қазақстан Республикасының заңнамасында көзделген жағдайларды қоспағанда, лауазымдық мiндеттерiмді атқару кезiнде алатын, жеке тұлғалардың жеке өмiрiн, ар-намысын және қадiр-қасиетiн қозғайтын мәлiметтердi құпия сақтауға және олардан осындай ақпарат берудi талап етпеуге; 
6) мемлекеттік құпияларды және заңмен қорғалатын өзге де құпияны сақтауға, оның ішінде қызметiмді тоқтатқаннан кейін де заңнамада белгіленген уақыт аралығында сақтауға; 

7) мемлекеттік және еңбек тәртібін сақтауға;

8) Қазақстан Республикасының заңдарында белгіленген шектеулерді өзіме қабылдауға; 

9) мемлекеттік меншіктің сақталуын қамтамасыз етуге; 
10) өзіме мәлім болған сыбайлас жемқорлық құқық бұзушылық жағдайлары туралы басшылықтың немесе құқық қорғау органдарының назарына дереу жеткізуге; 
11) Қазақстан Республикасының заңдарында көзделген жағдайларды қоспағанда, автоматтандырылған ақпараттық шағын жүйелермен жұмыс істеген кезде (оларға қолжетімділік болғанда) алынған ақпаратты қоса алғанда, өзімнің лауазымдық өкілеттіктерімді атқару кезінде кез келген жеткізгіш түрінде, қабылдау үшін кез келген қолжетімді нысанда алынған қызметтік, коммерциялық, банктік құпияны, сақтандыру, зейнетақы жинақтары құпиясын және өзге де ақпаратты үшінші тұлғаларға жария етпеуге; 
12) Қазақстан Республикасының Ұлттық Банкінде қызметте болған уақытымда:

Қазақстан Республикасы Ұлттық Банкінің қызметшісі лауазымын атқарған күннен бастап бір ай мерзімінде қызметке тағайындалғанға дейін сатып алынған инвестициялық қорлардың өзіме тиесілі пайларын, облигацияларды және коммерциялық ұйымдардың акцияларын Қазақстан Республикасының заңнамасында белгіленген тәртіппен сенімгерлікпен басқаруға беруге және аталған бағалы қағаздарды сенімгерлікпен басқару жөніндегі шарттың нотариат куәландырған көшірмесін Қазақстан Республикасы Ұлттық Банкінің кадр қызметіне табыс етуге;

заңды түрде тиесілі ақшаны, сондай-ақ мүліктік жалдауға берілген мүлікті қоспағанда, пайдаланылуы табыс табуға әкелетін өзіме тиесілі мүлікті Қазақстан Республикасының заңнамасында белгіленген тәртіппен сенімгерлік басқаруға беруге;
13) мүдделер қақтығысын болдырмау және оны шешу бойынша шаралар қабылдауға;
14) өзімнің лауазымдық өкілеттіктеріме орай қаржы ұйымдарының, олардың филиалдары мен үлестес тұлғаларының, Қазақстанның Даму Банкінің, бағалы қағаздар нарығында қызметті жүзеге асыратын заңды тұлғалардың, бағалы қағаздар эмитенттерінің, кредиттік бюролардың, сақтандыру холдингтерінің, сақтандыру топтарының, арнайы қаржы компанияларының, исламдық арнайы қаржы компанияларының, инвестициялық қорлардың, төлем жүйелерін пайдаланушылардың, сондай-ақ валюталық операцияларды жүзеге асыратын тұлғалардың, банктердің, сақтандыру (қайта сақтандыру) ұйымдарының, жинақтаушы зейнетақы қорларының (бұдан әрі – тексерілетін субъект) уақытша әкімшіліктерінің (уақытша әкімшілерінің), тарату комиссияларының қызметіне тексеру жүргізуді жүзеге асырған жағдайда, лауазымдық өкілеттіктерімді нақты және әділ орындауға кедергі келтіруі мүмкін барлық мән-жайлар туралы, оның ішінде:

тексерілетін субъектілердің басшы қызметкерлері болып табылатын жақын туыстары (жекжаттары), жұбайлары;

тексерілетін субъектілерде жұмыс істейтін жақын туыстары немесе жұбайлары;

тексерілетін субъектілерден алған қарыздар және тексерілетін субъектілердің алдындағы өзге де мүліктік міндеттемелер туралы жоғары тұрған басшылыққа дереу хабарлауға;

          15) өзіме және жұбайыма (зайыбыма) жыл сайын тұрғылықты жерім бойынша салық органына табыстарым мен мүлігім туралы декларацияны тапсыруға міндеттенемін.
Жоғарыда аталған қандай да болсын құқық бұзушылықты жасау, егер онда қылмыстық жазаланатын әрекеттiң белгiлерi болмаса, шектеулердi қабылдамау, декларацияларды және өзім туралы мәлiметтердi табыс етпеу немесе толық, дәйекті табыс етпеу сияқты, мені мемлекеттік не оған теңестiрiлген мiндеттердi атқаруға шақырудан бас тартуға, лауазымнан босатуға немесе мемлекеттік функцияларды орындаудан өзгедей босатуға не белгіленген тәртіппен өзге де жауапкершілікті атқаруға әкеп соғатыны маған мәлім.    
______________ 201___ жылғы «_____» __________
                                                                                       (қолы, жылы, күні)                                                            

